
Sahibkarlığa və Bazar İqtisadiyyatının İnkişafına Yardım Fondu 

HƏFTƏLİK BÜLLETEN №231 
Azərbaycanda COVID-19  

30 Noyabr-6 Dekabr 2020 üzrə mühüm faktlar və qərarlar   

 

1. COVID-19: ölkə üzrə statistika 
6 dekabr 2020-ci il: Nazirlər Kabineti yanında Operativ Qərargahın yaydığı məlumata2 əsasən həmin 
gün 4356 nəfər yeni növ koronavirus infeksiyasına yoluxmuş, 39 nəfər vəfat etmişdir. Beləliklə, 
pandemiyanın başlanğıcından bu günədək COVID-19 xəstəliyinə yoluxanların ümumi sayı 146679 
nəfərə çatmış, bunlardan 88497 nəfəri sağalmış, 1632 nəfəri vəfat etmişdir. Hal-hazırda, 56550 aktiv xəstə 
mövcuddur. İndiyədək yoluxmanın müəyyən edilməsi məqsədilə keçirilmiş ümumi testlərin sayı 
1837001 təşkil edir.  

 

2. Mühüm qərarlar 
30 noyabr 2020-ci il: “Xüsusi karantin rejimi dövründə Azərbaycan Respublikasının ərazisində 
fəaliyyət göstərən təhsil müəssisələrinin fəaliyyətinin təşkilinə dair əlavə tədbirlər34 

Bununla əlaqədar Nazirlər Kabineti tərəfindən “Xüsusi karantin rejimi dövründə Azərbaycan 
Respublikasının ərazisində fəaliyyət göstərən təhsil müəssisələrinin fəaliyyətinin təşkilinə dair əlavə 
tədbirlər barədə” 2020-ci il 29 oktyabr tarixli 430 nömrəli Qərarda dəyişiklik edilib. 

Dəyişikliyə əsasən, qərarın qüvvədə olma müddəti dekabrın 1-dən 30-dək uzadılıb. Bununla da, ölkə 
ərazisində distant tədris forması dekabrın 30-dək davam edəcək. 

Qərara əsasən, xüsusi karantin rejimi dövründə Azərbaycan Respublikasında fəaliyyət göstərən bütün 
təhsil müəssisələrində 2020-ci il 2 noyabr tarixindən tədris və təlim-tərbiyə prosesinin distant 
(məsafədən) formada təşkili təmin edilir. 

 

3. Sahibkarların diqqətinə  
1 dekabr 2020-ci il: “Koronavirus (COVID-19) pandemiyasının ölkə iqtisadiyyatına mənfi təsirinin 
azaldılması üçün sahibkarlıq subyektlərinin kreditlərinə dövlət dəstəyinin verilməsi ilə bağlı bir sıra 
tədbirlər56 

                                                           
1 Bülleten USAID tərəfindən dəstəklənən “Kiçik Sahibkarlığın İnkişafına Dəstək Layihəsi” çərçivəsində hazırlanır. 
2 https://koronavirusinfo.az/files/3/tab_06.12.2020.pdf  
3 https://nk.gov.az/az/document/4938/  
4 https://beu.edu.az/az/article/distant-tedris-prosesinin-muddeti-dekabrin-30-dek-uzadilib-560  
5 https://nk.gov.az/az/document/4950/  
6 https://apa.az/az/sahibkarliq-fealiyyeti/Pandemiya-il-laqdar-sahibkarlarin-kreditlrin-dovlt-zmanti-verilmsin-dair-yeni-
prosedur-muyynlsib-617740  

Nazirlər Kabinetinin “Koronavirus (COVID-19) pandemiyasının ölkə iqtisadiyyatına mənfi təsirinin 
azaldılması üçün sahibkarlıq subyektlərinin kreditlərinə dövlət dəstəyinin verilməsi ilə bağlı bir sıra 
tədbirlər barədə” qərarında dəyişiklik edilib.  

Dəyişikliyə əsasən, kreditlər 2020-ci il üzrə 90 (doxsan) milyon manat məbləğinədək, 2021-ci il üzrə 210 
(iki yüz on) milyon manat məbləğinədək olmaqla, ümumilikdə 300 (üç yüz) milyon manat məbləğinədək 
dövlət zəmanəti ilə təmin ediləcək. 

“Sahibkarlıq subyektləri tərəfindən alınan kreditlərə Azərbaycan Respublikası Hökuməti adından 
Azərbaycan Respublikasının Maliyyə Nazirliyi tərəfindən Dövlət Zəmanətinin verilməsi barədə Çərçivə 
Zəmanət Sazişi”n predmeti də dəyişib. İndiyə qədər bu Sazişin predmetini sahibkarlıq subyektlərinə 
verilməsi nəzərdə tutulan 500 (beş yüz) milyon manatadək kreditlər üzrə əsas borc öhdəliyi yerinə 
yetirilmədikdə, onların əsas borcunun 60 faizədək hissəsinin ödənilməsinə dair Fonda Zamin tərəfindən 
bu Sazişin  tələbləri nəzərə alınmaqla dövlət zəmanətinin verilməsi təşkil edib. Dəyiikliyə əsasən, artıq 
bu Sazişin predmetini sahibkarlıq subyektlərinə verilməsi nəzərdə tutulan 2020-ci il üzrə 150 (yüz əlli) 
milyon manatadək, 2021-ci il üzrə 350 (üç yüz əlli) milyon manatadək olmaqla, ümumilikdə 500 (beş 
yüz) milyon manatadək kreditlər üzrə əsas borc öhdəliyi yerinə yetirilmədikdə, onların əsas borcunun 
60 faizədək hissəsinin ödənilməsinə dair Fonda Zamin tərəfindən bu Sazişin tələbləri nəzərə alınmaqla 
dövlət zəmanətinin verilməsi təşkil edir. 

Bu Saziş üzrə dövlət zəmanətinin yuxarı həddi 300 (üç yüz) milyon manat müəyyən edilmişdisə, artıq 
yuxarı həddi “2020-ci il üzrə 90 (doxsan) milyon manat, 2021-ci il üzrə isə 210 (iki yüz on) milyon manat 
olmaqla, ümumilikdə 300 (üç yüz) milyon manat müəyyən edilib. 

Eyni zamanda Zamin Fondun rəsmi müraciəti əsasında müvəkkil kredit təşkilatı tərəfindən sahibkarlıq 
subyektlərinə ayrılan kredit vəsaiti üzrə öhdəliklərin (əsas borc) 2020-ci il üzrə 90 (doxsan) milyon manat 
məbləğinədək, 2021-ci il üzrə isə 210 (iki yüz on) milyon manat məbləğinədək olmaqla, ümumilikdə 300 
(üç yüz) milyon manat məbləğinədək hissəsinin yerinə yetirilməsinə həmin məbləğdə dövlət zəmanəti 
verəcək. 

 

 

Bakı, 7 dekabr 2020 


